
№12№12

dekabrdekabr

ISSN: 3060-463X

20252025



Elektron nashr, 502 sahifa.
2025-yil, dekabr

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Transfert baho bo‘yicha ilmiy-uslubiy manbalarni tahlili, transfert baholash soliq solish nuqtai nazaridan 
hamda bir xo‘jalik subyekti tarkibiy bo‘linmalar o‘rtasida o‘zaro bo‘ladigan hisob-kitoblarda qo‘llaniladigan transfert 
baholarni bir-biridan farq qilishini ko‘rsatmoqda. Mazkur maqolada agroklasterlarda ichki sotish jarayonida transfert 
bahoning nazariy asoslari, transfert bahoni belgilash usullari atroflicha o‘rganilib, uni buxgalteriya hisobining xalqaro 
standartlari asosida takomillashtirish bo‘yicha takliflar ishlab chiqilgan.

Kalit so‘zlar: Transfert baho, agroklasterlarning ichki sotish jarayoni, javobgarlik markazlari, transfert baho belgilash 
usullari, “bozor bahosi”, “tomonlarning o‘zaro kelishuvi asosidagi shartnomaviy baho”, “tannarx plyus foyda”.
Abstract. Analysis of scientific and methodological sources on transfer pricing shows that transfer pricing differs from 
each other in terms of taxation and in calculations between structural divisions of one business entity. This article 
comprehensively studies the theoretical foundations of transfer pricing in the process of internal sales in agroclusters, 
methods for determining transfer pricing, and develops proposals for its improvement based on international accounting 
standards.

Keywords: Transfer pricing, internal sales process of agroclusters, responsibility centers, transfer pricing methods, 
“market price”, “contractual price based on mutual agreement of the parties”, “cost price plus profit”.
Аннотация. Анализ научно-методологических источников по трансфертному ценообразованию показывает, 
что трансфертное ценообразование различается по способу налогообложения и по методам расчета 
между структурными единицами одного хозяйствующего субъекта. В данной статье всесторонне изучаются 
теоретические основы трансфертного ценообразования в процессе внутренних продаж в агрокластерах, методы 
определения трансфертного ценообразования и разрабатываются предложения по его совершенствованию на 
основе международных стандартов бухгалтерского учета.

Ключевые слова: Трансфертное ценообразование, процесс внутренних продаж агрокластеров, центры 
ответственности, методы трансфертного ценообразования, «рыночная цена», «договорная цена по взаимному 
соглашению сторон», «затраты плюс прибыль».

K I R I S H
Bugungi kunda agroklasterlarda yuz beradigan xo‘jalik operatsiyalarining asosiy qismi ishlab chiqarish 

bo‘linmalariga to‘g‘ri keladi. Har bir ishlab chiqarish bo‘linmasi ma’lum jarayonlarni amalga oshiradi va boshqa 
bo‘linmalar bilan iqtisodiy munosabatda bo‘ladi. Ushbu iqtisodiy munosabatlar bir bo‘linma mahsulotini ikkinchi 
bo‘linma tomonidan xomashyo sifatida foydalanishi yoki xizmat va ish bajaradigan bo‘linmalarni bajargan 
ish va xizmat ko‘rsatishi natijasida yuzaga keladi. Ushbu bo‘linmalar yuridik jihatdan mustaqil bo‘lmasada, 

yuritadigan faoliyatlari bo‘yicha nisbatan mustaqil hisoblandi. Natijada, har bir bo‘linma faoliyati natijalarini 
korxona tomonidan baholashda, asosiy masala bo‘linmalarning xarajatlari va daromadlari hisoblanadi. 
Bo‘linmalar daromadini aniqlash uchun ular faoliyatining natijasi bo‘lgan mahsulot (ish, xizmat)lari uchun ichki 
baho belgilash lozim bo‘ladi. Bu ichki baho korxona tomonidan belgilanib, hozirgi kunda buxgalteriya hisobida 
transfert baho hisoblanadi.

Tahlillar, agroklasterlarda transfert baholarni tarmoq xususiyatlarini hisobga olgan holda belgilash, transfert 
baholar asosida bo‘linmalar daromadini aniqlash va bo‘linmalar faoliyatini baholash tartibi bo‘yicha tashkiliy-
uslubiy jihatlarni takomillashtirish muammolari mavjudligini ko‘rsatmoqda.

M A V Z U G A  O I D  A D A B I Y O T L A R  S H A R H I 
Transfert baho makroiqtisodiyotning turli tarmoqlarida va soliqqa tortish sohasida qo‘llanilib kelinmoqda. 

Transfert bahoni belgilashning turli usullari bo‘lib, ular bo‘yicha tadqiqotlar olib borilgan bo‘lib, uning natijasi 
ilmiy adabiyotlarda atroflicha yoritilgan.

“Transfer bahosi – bu aloqador tomonlar o‘rtasidagi operatsiyalarda narxlash (baholash). Transfer 
baholar, odatda, bir guruh kompaniyalar (turdosh shaxslar guruhi) umumiy foydasini soliq solish qulayroq 
yurisdiksiyalarda joylashgan kompaniyalar foydasiga qayta taqsimlanishining oldini olish uchun fiskal organlar 
tomonidan nazorat qilinadi”.[11]

Amaldagi “Soliq kodeksi”ning VI.“Transfert narxni belgilashda soliq nazorati” bo‘limida transfert baho 
to‘g‘risida ma’lumot berilib, bunda transfert baholarni belgilashda narxlar va soliq solish to‘g‘risidagi umumiy 
qoidalar, transfert bahoni belgilashda soliq nazoratida foydalaniladigan quyidagi usullar qayd etilgan:

1) taqqoslanadigan bozor baholarining usulidan;
2) keyingi realizatsiya qilish narxi usulidan;
3) xarajat usulidan;
4) taqqoslanadigan rentabellik usulidan;
5) foydani taqsimlash usulidan” deb belgilab qo‘yilgan, ya’ni transfert bahoni belgilashning besh usuli 

haqida qayd etib o‘tilgan.[1]
Kanadalik professor Entoni Atkinson fikricha, “Transfert baho – bu javobgarlik markazlari o‘rtasida 

o‘tkaziladigan mahsulotlar (tovarlar, xizmatlar) narxlarini aniqlashda korxonalar foydalanishi mumkin bo‘lgan 
mexanizmlar va usullar to‘plamidir. Shuningdek, transfert bahoning quyidagi usullarini qayd etadi:

1. Bozor bahosi asosida;
2. Xarajat asosida;
3. Shartnoma asosida;
4. Tartibga solinadigan asosda, tomonlar kelishuviga ko‘ra”.[4]
Iqtisodiy hamkorlik va taraqqiyot tashkilotining transfert baholar bo‘yicha tavsiyalari amaldagi usullarni 

ikkita guruhini ajratadi:
1. Tranzaksiya tahliliga asoslangan usullar:
- taqqoslanadigan nazoratsiz baholar usuli;
- keyingi sotish bahosi usuli;
- “xarajatlar plyus” usuli.
2. Foyda tahliliga asoslangan usullar:
- foydani taqsimlash usuli;
- sof foyda usuli.[10] 
Tadqiqotimiz agroklasterlarning ichki sotish jarayoni, ya’ni bir tarkibiy bo‘linmadan ikkinchi tarkibiy 

bo‘linmaga mahsulot, ish va xizmatlar o‘tkazilganda qo‘llaniladigan ichki baho (transfert baho) bo‘lganligi 
uchun, bunda quyidagi mualliflar fikrlarini ham keltirib o‘tamiz.

M.Z.Pizengols transfert baholar faqat boshqaruv hisobida qo‘llanilishini qayd etib o‘tgan. “Agar moliyaviy 
buxgalteriya hisobida materiallarni sotib olish va mahsulotlarni sotish uchun real narxlar qo‘llanilsa, boshqaruv 
hisobida “transfer baholari” keng qo‘llaniladi, ya’ni tashkilotning ichki tarkibiy bo‘linmalari o‘rtasidagi mahsulot, 
ishlar va xizmatlarni bir-biriga o‘tkazishda hisob-kitoblarda qo‘llaniladigan shartli baholar”.[7]

V.Ye.Kerimov transfert bahoni korxona ichidagi tarkibiy bo‘linmalar o‘rtasidagi hisob-kitoblarda 
qo‘llaniladigan baho ekanligini ta’kidlab, “Transfert baho bir korxona ichida bir javobgarlik markazidan boshqa 
javobgarlik markaziga beriladigan mahsulot (materiallar, yarim tayyor mahsulotlar, tayyor mahsulotlar) yoki 
xizmatlar bahosini aniqlash uchun, faqat korxona ichida foydalaniladigan bahodir”.[6] 

Boshqaruv buxgalteriya hisobi bo‘yicha tadqiqotlar olib borgan o‘zbekistonlik iqtisodchi-olimlar B.A.Xasanov 
va A.A.Xashimovlar fikricha: “Transfert baho korxona ichida bir javobgarlik markazidan boshqa javobgarlik 
markaziga o‘tkaziladigan mahsulot (materiallar, yarim tayyor mahsulotlar, tayyor mahsulotlar) yoki xizmatlar 
bahosini aniqlash uchun foydalaniladigan bahodir”.[12]

Professor A.X.Pardayev va Z.A.Pardayevalar ham shunga yaqin bo‘lgan fikrni bildirishgan: “Transfert baho 
– xo‘jalik yurituvchi subyektning ichki o‘tkazish bahosi. Xo‘jalik yurituvchi subyekt bo‘linmalari va segmentlari 
o‘rtasida buyumlar va xizmatlar uzatiladigan baho. Bozor miqyosida o‘rnatilishi, tannarxga asoslanishi yoki 
kelishilgan bo‘lishi mumkin”. Transfert bahoni belgilashni xalqaro amaliyotda ham, milliy amaliyotda ham bir 
qancha usullari mavjud bo‘lib, ulardan asosan to‘rt usuldan ko‘proq foydalanilishi ular tomonidan qayd etib 
o‘tilgan: “Baho belgilash usullari:

1.O‘zgaruvchan xarajatlar usuli
2.Yalpi foyda usuli
3.Sotish rentabelligi usuli”
4.Aktivlar rentabelligi usuli”.[8] 
Transfert baho bo‘yicha ilmiy-uslubiy manbalarni tahlili, transfert baholash soliq solish nuqtai nazaridan 

hamda bir korxona tarkibiy bo‘linmalar o‘rtasida o‘zaro bo‘ladigan hisob-kitoblarda qo‘llaniladigan transfert 
baholarni bir-biridan farq qilishini ko‘rsatmoqda.

T A D Q I Q O T  M E T O D O L O G I YA S I
Ushbu maqolada bir qator ilmiy-uslubiy yondashuvlar, xususan, tahliliy o‘rganish doirasida qiyoslash, 

guruhlashtirish, taqqoslash, monografik kuzatish hamda iqtisodiy tahlilning boshqa usullaridan foydalanildi, 
shuningdek, o‘rganilayotgan masalalar bo‘yicha statistik ma’lumotlar va ko‘rsatkichlar hamda normativ-huquqiy 
hujjatlar asosida tahlillar amalga oshirildi.

T A H L I L  V A  N A T I J A L A R 
Raqobatga asoslangan bozor iqtisodiyoti sharoitida amalga oshirilayotgan islohotlar natijasida shakllangan 

agroklasterlarning huquqiy, tashkiliy va iqtisodiy munosabatlarning takomillashtirilib borilishi keyingi yillarda 
qishloq xo‘jalik mahsulotlari ishlab chiqarish hajmining tahlili, o‘sish sur’atlari yildan-yilga ortib borayotganini 
ko‘rsatmoqda (1-jadval).

1-jadval. Qishloq xo‘jaligi mahsulotlari ishlab chiqarishning 2020-2024-yillarda umumiy hajmi va o‘sish 
sur’atlari[13]1 

Ko‘rsatkichlar 2020-yil 2021-yil 2022-yil 2023-yil 2024-yil
Qishloq xo‘jaligi mahsulotlari umumiy hajmi (yillik), mlrd. 
so‘mda 250250,6 303415,5 345191,7 405418 439948

Qishloq xo‘jaligi mahsulotlari umumiy hajmining o‘sish 
sur’ati, foizda 102,7 103,9 103,6 104,0 103,1

shu jumladan:
Fermer xo‘jaliklarida yetishtirilgan 105,6 106,2 105 105,8 103,5
Dehqon va tomorqa xo‘jaliklarida yetishtirilgan 100,5 101,5 101,1 101,4 102,7
Qishloq xo‘jaligi faoliyatini amalga oshiruvchi tashkilotlarda 
yetishtirilgan 121,5 126,2 126,7 119 102,7

Dehqonchilik mahsulotlari umumiy hajmi (yillik), mlrd. so‘mda 123858,8 152130,4 177962,7 203082,7 218400,2
Dehqonchilik mahsuloti umumiy hajmining o‘sish sur’ati, 
foizda 103,2 104,3 103,8 104,3 102,1

shu jumladan:
Fermer xo‘jaliklarida yetishtirilgan 106,2 105,5 103,6 105,7 102,9
Dehqon va tomorqa xo‘jaliklarida yetishtirilgan 96,4 99,5 100,6 100,1 100,9
Qishloq xo‘jaligi faoliyatini amalga oshiruvchi tashkilotlarda 
yetishtirilgan 147,5 129,1 123,9 112,8 102,3

Chorvachilik mahsulotlari umumiy hajmi (yillik), mlrd. so‘mda 126391,8 151285,1 167229 202335,3 221547,8
Chorvachilik mahsuloti umumiy hajmining o‘sish sur’ati, 
foizda 102,1 103,5 103,3 103,7 104

shu jumladan:
Fermer xo‘jaliklarida yetishtirilgan 99,4 113,5 118,3 107,3 108,4
Dehqon va tomorqa xo‘jaliklarida yetishtirilgan 102,7 102,4 101,3 102,0 103,5
Qishloq xo‘jaligi faoliyatini amalga oshiruvchi tashkilotlarda 
yetishtirilgan 91,5 121,0 132,1 131,8 107,7

1	  https://stat.uz/uz/rasmiy-statistika/agriсulture-2 ma’lumotlari asosida muallif tomonidan tayyorlandi

Hozirgi kunda ishlab chiqarayotgan mahsulotlari turlariga qarab, paxta-to‘qimachilik, g‘allachilik, meva-
sabzavotchilik, baliqchilik, pillachilik va boshqa turdagi agroklasterlar faoliyat yuritmoqda. Agroklasterlarda 
yetishtirilayotgan mahsulot turlari va ularni tayyor mahsulot sifatida iste’molchilarga yetkazishi xususiyatlariga 
qarab bir nechta tarkibiy bo‘linmalardan tashkil topib, buxgalteriya hisobida bular javobgarlik markazlari 
hisoblanadi (1-rasm). 

Agroklasterlarni tarkibiy tuzilishidan ko‘rinib turibdiki, ular bir nechta tarkibi bo‘linmalar (javobgarlik 
markazlari)dan tashkil topgan bo‘lib, agroklasterning faoliyati ana shu tarkibi bo‘linmalar faoliyati bilan bog‘liq. 
Ushbu tarkibiy bo‘linmalar boshqaruv hisobida javobgarlik markazlari bo‘lib, ular xarajatlari va daromadlarini 
alohida yuritish maqsadga muvofiq bo‘ladi.

1-rasm. Agroklasterlarning javobgarlik markazlari[9]2

Bu javobgarlik markazlari faoliyatini tahlil, nazorat qilish va baholash imkonini beradi, natijada qabul 
qilinadigan boshqaruv qarorlari ta’sirchanligi va samaradorligi oshadi.

Javobgarlik markazlari bo‘yicha xarajatlarni hisobga olishda, ular tomonidan boshqa javobgarlik markazidan 
ko‘rsatilgan xizmat, berilgan xomashyo yoki mahsulotni baholashda hamda o‘zi tomonidan boshqa javobgarlik 
markaziga ko‘rsatilgan xizmat, berilgan xomashyo yoki mahsulotni baholashda transfert bahoga ehtiyoj sezadi.

Transfert bahoni belgilash korxonada ishlab chiqarishni tashkil etishning shakli (markazlashtirilgan va 
markazlashtirilmagan)ga bog‘liq bo‘ladi. Agroklasterlarda ishlab chiqarishni tashkil etish markazlashtirilmagan 
shaklda tashkil etilgan bo‘lib, javobgarlik markazlari agroklaster rahbariyatiga bo‘ysinsada, ishlab chiqarish 
nuqtai-nazaridan mustaqil hisoblanadi. Agroklaster ichidagi transfert baho har bir javobgarlik markazlari 
xarajatlari, daromadlari va foydasini aniq va ishonchli aniqlash imkoniyatini beradigan holda o‘rnatilgan bo‘lishi 
kerak. Transfert baho nafaqat javobgarlik markazlari natijalarini aniqlash uchun, balki “qanday qilib ishlab 
chiqarish va sotib olish”, “sotish va undan keyin ishlov berish” kabi savollar bo‘yicha boshqaruv qarorlari qabul 
qilish hamda javobgarlik markazlari faoliyatini baholash uchun katta ahamiyat kasb etadi.

Agroklasterlarda transfert bahoni belgilash quyidagi asosiy talablarga javob berishi lozim:
-	 agroklasterning pirovard maqsadiga erishishini va javobgarlik markazlari maksadlarini agroklasterning 

umumiy maksadlari bilan uyg‘un bo‘lishini ta’minlash;
-	 boshqaruvning turli darajalarida menejerlar uchun moslashuvchan va bir xilda bo‘lishi kerak. Transfert 

baho javobgarlik markazi-sotuvchining mahsulot va xizmatlarini xarid qilgan javobgarlik markazi-xaridor 
faoliyatini samaradorligiga salbiy ta’sir qilmasligi lozim;

-	 sotuvchi va xaridor javobgarlik markazlarini faoliyatlari bo‘yicha mustaqilligiga salbiy ta’sir qilmasligi 
kerak;

-	 ichki va tashqi bozorlarning o‘zgaruvchan sharoitlarini tez ilg‘ab olish, foydani samarali sohalarga 
yo‘naltirish imkonini berish;

-	 amaldagi qonunlar talablari asosida shakllantirilishi va ularga mos kelishi lozim. 
Transfert baholarni belgilashning bir qancha usullari mavjud bo‘lsada, amaliyotda ularning qo‘llanilishi 

iqtisodiyot tarmoqlaridagi korxonalarning xususiyatlariga bog‘liq bo‘ladi. Sanoat korxonalari amaliyotida 

“shartnomaviy bozor bahosi”dan transfert baho sifatida foydalanadi, boshqa tarmoq korxonalarida esa “to‘liq 
tannarx plyus foyda” usulidan ko‘proq foydalanadi.

Olib borilgan tadqiqotlarimiz natijasida, agroklasterlarda bir qancha javobgarlik markazlari bo‘lib, ularda 
transfert baholarni shakllantirish usullari (“bozor bahosi”, “tomonlarning o‘zaro kelishuvi asosidagi shartnomaviy 
baho”, “tannarx plyus foyda”) qo‘llanilishi o‘rganildi (3-jadval).

3-jadval. Agroklasterlarda transfert bahoni shakllantirishda qo‘llaniladigan usullar[5]3

Javobgarlik markazi (sotuvchi) Javobgarlik markazi 
(oluvchi)

Transfert bahoni belgilash 
usuli

Mahsulot yetishtiruvchilar Saqlash omborlari Bozor bahosi
Saqlash omborlari Qayta ishlash sexi Tannarx plyus foyda
Qayta ishlash sexi Tayyor mahsulot ombori Tannarx plyus foyda
Tayyor mahsulot ombori Ishlab chiqarish sexi Tannarx plyus foyda
Ishlab chiqarish sexi Savdo tashkilotlari Tannarx plyus foyda

Yordamchi ishlab chiqarish 
bo‘linmasi

Mahsulot yetishtiruvchilar

Tannarx plyus foyda
Saqlash omborlari
Qayta ishlash sexi
Tayyor mahsulot ombori
Ishlab chiqarish sexi Tomonlarning o‘zaro kelishuvi 

asosidagi shartnomaviy bahoSavdo tashkilotlari

Klaster ta’minotchilari

Mahsulot yetishtiruvchilar

Bozor bahosi

Saqlash omborlari
Qayta ishlash sexi
Tayyor mahsulot ombori
Ishlab chiqarish sexi
Savdo tashkilotlari

Agroklasterlarda transfert bahoni shakllantirishning “bozor bahosi” usulini qo‘llash ancha qulay bo‘lib, 
bunda transfert baho bozorda shakllangan bahoga tenglashtirib olinadi. Ushbu usulni kamchilik tomoni 
shundan iboratki, bozor bahosi talab va taklifdan kelib chiqib shakllanganligi tufayli, mavsumiy harakterning 
ta’sirida tez o‘zgaruvchan bo‘ladi.

Transfert baho “tannarx plyus foyda” usuli asosan javobgarlik markazlari xarajatlar uchun javobgar 
bo‘lganda qo‘llaniladi. Biroq bu usul mablag‘larni tejash imkoniyatini pasaytiradi, ya’ni haqiqiy tannarx qancha 
yuqori bo‘lsa, sotuvchi javobgarlik markazi sotish bahosini shuncha baland belgilaydi. Shuning uchun, ushbu 
usulda transfert bahoni belgilash vaqtida agroklaster tarkibiga kiruvchi javobgarlik markazlarini foyda yoki 
investitsiya markazlari sifatida emas, balki xarajatlar markazlari sifatida qarash lozim bo‘ladi.

Agroklasterlarda transfert baho belgilashning “Tomonlarning o‘zaro kelishuvi asosidagi shartnomaviy 
baho” usuli ham qo‘llaniladi. Bu asosan qishloq xo‘jaligi mahsulot yetishtiruvchilardan mahsulotlar (xomashyo) 
sotib olinganda qo‘llaniladi. Bu usulni afzalligi, agroklasterlar xomashyo sifatida sotib oladigan mahsulotlarning 
asosiy qismi klaster bilan shartnoma asosida faoliyat yuritayotgan fermer xo‘jaliklarida yetishtiriladi. Ular 
mahsulotini klasterga erkin shartnomaviy bahoda sotadilar.

Shunday qilib, agroklasterlarda transfert baho belgilash usullarini maqbulini aniqlash, ularda ishlab 
chiqarish bo‘linmalari (javob markazlari)ning o‘zaro hisob-kitoblarida qo‘llash, har bir javobgarlik markazlari 
faoliyatini baholash orqalari agroklasterlarda boshqaruv qarorlari samaradorligini oshirib, barqaror rivojlanishni 
ta’minlaydi.

X U L O S A  V A  T A K L I F L A R 
Tadqiqotlar tahlili, agroklasterlarda baho siyosatini ishlab chiqilmaganligi, javobgarlik markazlarini bir-biri 

bilan iqtisodiy munosabatlarda foydalaniladigan transfert bahoni belgilash usullari aniq belgilab qo‘yilmaganligini 
ko‘rsatmoqda.

Agroklasterlar tarkibida ishlab chiqarish bo‘linmalari (javobgarlik markazlari) bir-biri bilan bog‘liqligi, 
birining barqaror faoliyati ikkinchisining faoliyatiga ijobiy ta’sir ko‘rsatishini hisobga olgan holda, tranfert bahoni 
belgilashda “tannarx plyus foyda” usulini qo‘llash maqsadga muvofiq bo‘ladi. Albatta bunda, javobgarlik 
markazlarini foyda yoki investitsiya markazlari sifatida emas, balki xarajatlar markazlari sifatida qarab, tannarx 
ustidan nazorat olib borilishi lozim.

Agroklasterlarda ichki sotish jarayonida transfert baholarni belgilash usullarini takomillashtirish bo‘yicha 
olib borgan tadqiqotlarimiz natijasida quyidagilarga erishildi:

- agroklasterlarda baho siyosatini ishlab chiqish va ichki sotish jarayonida, bir javobgarlik markazidan 
ikkinchi javobgarlik markaziga mahsulotlar o‘tkazilganda yoki ish va xizmatlar ko‘rsatilganda transfert bahoni 
belgilashda qo‘llaniladigan usulni aniq belgilab olish zaruriyati mavjudligi asoslandi;

- agroklasterlar transfert baho belgilashda “tannarx plyus foyda” usulini qo‘llash, bunda javobgarlik 
markazlarini xarajatlar markazlari sifatida qaralib, tannarx ustidan nazorat olib borilishini ta’minlashga imkon 
berdi;

- har bir javobgarlik markazlari faoliyatini o‘rnatilgan transfert baholardan foydalanib, moliyaviy natijalarini 
aniqlash orqali baholash tizimi yo‘lga qo‘yilishi va u javobgarlik markazlari faoliyatini baholash imkonini yaratishi 
asoslandi.

Bular respublikamizda xo‘jalik yuritishni yangi shakli hisoblangan agroklasterlarda boshqaruv hisobini 
rivojlantirishga hissa qo‘shib, ishlab chiqarish bo‘linmalari (javobgarlik markazlar) faoliyatini baholash va 
nazorat qilish bo‘yicha boshqaruv qarorlari samaradorligini oshiradi.

